Перевод эссе А.Костюнина «Деньги» на якутский язык.

Харчы

Дьиэ хаһаайката хаһан эрэ биир учуутал туһунан кэпсээбитэ. Кини чуумпу куолаһа эн болҕомтоҕун таппакка бииртэн биир сүтэн ааһан иһэр…
Дьахтар ыарахханнык тыынаат салҕыыр:

- … Кини түөрт  оҕолоох эбит. Биир кыыһа тохсус кылааһы бүтэрбит, иккис кыыһа алтыска мин уолбун кытта үөрэнэр. Онтон уолаттар: биирэ үһүскэ кырата бастакы кылааска. Кэргэнэ комбинатка үлэлиир, сыахха оробуочайынан. Онтон кини буоллаҕына мин уолум кылааһын салайааччыта. Үс сыл аннараа өртүгэр биһиги комбинатпытыгар хамнаһы наһаа өр биэбэттэрэ. Бүдьүөт үлэһиттэригэр государство эмиэ хамнаһы кэмигэр биэрбэттэрэ. Дьону куруук албынныыллара. Элбэх оҕолоох дьиэ-кэргэн уустук балаһыанньаҕа түбэһэллэрэ.

Мин кинини  истибитим.

- Кырдьык, арааһынай дьон баара. Кини кими даҕаны  туораппакка бэйэтин олоҕун суолунан баран иһэр киһи этэ. Кини чугас дьонноро эрэ билэллэрэ хайдах курдук кини олоҕо ыараханын. Ким төһө оҕолооҕун көрбөккөлөр хамнаһы түҥэтэллэрэ.

Барыларыгар биир тэҥник биэрэллэрэ. Холобур, отут бырыһыан. Дьэ бу сууммаҕа түөрт оҕону иитэн көр эрэ… Биһиги куруук көрсөрбүт, мин үлэбэр эбэтэр мин кинилэргэ сылдьарым. Кини учуутал быһыытынан миигин өйдүүр эрэ буолбатах. Бастатан туран ийэ быһыытынан өйдүүрэ. Мин уолум ыарыһах. Кини кыайан истибэт буолбута. Үс сыл анал оскуолаҕа  үөрэммитэ. Онтон төрдүс кылаастан мин кинини уопсай үорэхтээһин оскуолатыгар аҕалбыта. Чэпчэки биир учуутал эйиигин үөрэтээри, элбэх учуутал үөрэтэрэ олох атын. Мин наһаа куттанарым уолум учууталларга, кэлэктиипкэ сыстарын. Ол иһин ыарахаттар буолбуттара. Бастакы киһинэн мин иэдээммэр көмөлөспүт киһинэн буолбута, кини. Оҕолору, учууталлары кытта кэпсэтэрэ. Мин санаабын төһө кыалларынан көтөҕө сатыыра. Кырдьыгынан эттэххэ мин уолбар бэһис кылааска маннык ситиһиини күүпэтэҕим. Кини оҕолору, биһигини улахан дьону биир санааҕа түмпүтэ. Кини бырааһынньык тэрийбитэ. 
Ороһооспону бэлиэтээбиппит. Төрөппүттэр, оҕолор  бэлэмнэммиттэрэ. Бары өйдөөбүппүт бэһис кылааһы бүтэриилэригэр биһиги дьиэ – кэргэн буоларбытын. Ол барыта кини үтүөтэ. Сибитиэй Балантыын күнүгэр кумааҕыттан кып – кыракый кыһыл сүрэхтэри – «Балантыынкалары» - бэйэтин аатыттан хас биирдии оҕолоругар бэлэхтээбитэ. Субу сүрэхчээннэри. Мин манны саамай көстөр сиргэ ыйаатым. Биирдэ киэһээ үлэбиттэн дьиэбэр баран иһэн кинини көрсө түстүм. Оскуолаттан иһэрэ,  иккис смена кэнниттэн.

Мин киниэхэҕэ маҕаһыыҥҥа киирэн тахсыахха диэн этим. Онуоха кини: «Мин онно тугу да гынарым суох килиэп да ылар харчым суох». Мин долгуйбутум. Эттим: «Мин эйиэхэ биэриим ээ». Онно эппиэттээтэ: «Суох, наадата суох, тоҕо мин кими эрэ кыһалҕатыахтаахпыный?».
Бу бириэмэҕэ хаһаайка кэпсии – кэпсии куухунатыгар ону – манны гына сырытта. Онтон тохтуу биэрдэ, аттыбар кэлэн олордо уонна бытааран баран салгыы кэпсээтэ: 

Бастакы учууталлар бастаанньалара буолуохтааҕа. Кини учуутал киһи быһыытынан төһө да оҕо билиини ыларыгар үөрэҕэр охсуулааҕын өйдүүрэ, ол эрээри быраап туһугар туруулаһыы баар буолуохтааҕын билэрэ. Мин киниэхэ түлүппүөннээбитим, сарсын оҕолорбун оскуолаҕа илдьэбин дуо диэн. Мин киниэхэҕэ олус кылгас бириэмэҕэ эрийиэм дии санаабытым. Наадабын эрэ ыйытаары. Онтукам баара кэпсэтиибит уһаан биэрбитэ. Кини дууһатыгар наһаа куһаҕан балаһыанньа буолбутун эппитэ. Мин уоскуппутум. Үс күн забастовка буолан баран кыратык сынньаныаххыт ол эрээри сынньалаҥ син биир табыллыбат этэ: оскуолаҕа тиийиэххэ наада. Эппитим киниэхэҕэ эбии кэргэним үлэлиир сиригэр хамнас оннугар биир куул бурдук биэрбиттэрин. Баҕар оһохпутугар блины буһарыахпыт. Мин ити түлүпүөннээһиҥҥэ улахан суолтаны уурбатаҕым. Кини оронугар сытан эрэн кэпсэппитэ. « Оҕолор, - этэр, - онно кинилэр үөрэллэр – көтөллөр, сарсын оскуолаҕа барбаттарыттан. Онтон мин сытабын. Эрим түүҥҥү сменаҕа үлэтигэр». Сарсыарда кэргэним үлэтиттэн кэлэригэр оҕолорум утуйбатахтара.  Утуйар хос аана сабыылааҕа ийэни уһугуннарымаары. 
Ийэм өлөн хаалбыт этэ.

Быраастар диагноз туруорбуттара: сүрэҕэ тулуйбатах.

Кып – кыракый кыһыл сүрэх таайтарыылаахтык таарыйбыта…
Хас биирдии киһиэхэҕэ тиийэр сүрэх бэйэтигэр кыайан тиийбэтэҕэ.

